
Jóla­
bygdin er 
Æðuvík

Nýggj 
støði í 
Leirvík

Uppgávan at finna semju innan­
hýsis í samgonguni tykist nú verða 
sparkað yvir í vinnunevnd Løg­
tingsins, har forkvinnan hevur 
fingið uppgávuna.

Helst er í so nógv gjørt burturúr, 
tá borið verður fram, at Bjørt Sam­
uelsen »skal loysa uppgávuna«. Utt­
an iva koyrir stríðið á hægsta stigi 
millum teir tríggjar samgongu­
leiðararnar – og so teir báðar ting­
menninar hjá Javnaðarflokkinum, 
sum ikki vilja ganga í takt.

Nú vit eru í tólvta tíma hava allir 
síni góðu ráð – men ongar loysnir. 
Onkur setir løgmanni grein 52 fyri­
spurning um málið, sum hann eins 
væl kann svara sjálvur. Nøkur fakta 

eru greið: Bjørn Kalsø segði upp 
loyvini, sum fara úr gildi 1. januar. 
Landsstýrismaðurin kann leingja 
tey, men skal ikki. Og Løgtingið er 
sjálvandi hægsti myndugleiki og 
kann altíð broyta lógina.

Sjálvandi sigur Høgni Hoydal, at 
hann ikki vil leingja loyvini í fimm 
ár. Hví skuldi hann gjørt tað? Tað 
hevði verið tann reina kapitulatión.

Høgni Hoydal og Tjóðveldi eru 
í mun til allar aðrar flokkar í Løg­
tinginum minst sek í hesum vav­
greytinum, sum Løgtingið nú hevur 
komið vinnuni út í. 

Tað var Bjørn Kalsø sum segði 
upp loyvini í 2006. Sambansflokk­
urin, Fólkaflokkurin og Javn­

aðarflokkurin sótu í stórn tá. 
Sambandsflokkurin og Fólkaflokk­
urin sótu næstu 8 árini í stjórn utt­
an at rætta hond frá síðu til at gera 
nakað sum helst.

Hendan samgongan hevði sum 
fremsta mál at loysa málið – sum 
hon arvaði frá Kaj Leo og Jørgeni.

Tí er naggatódn nú. Og tí, at før­
oyskur politkkur er so óbegrípiliga 
barnsligur. Politikarar eru verri 
enn børnini. Tað besta teir vita, 
er, at tað gongur illa hjá mótparti­
num. Og tað smakkar øllum polit­
ikarum illa, at hinir klára tað, sum 
teir sjálvur ikki kláraðu. Soleið­
is hava Fólkaflokkurin og Sam­
bandsflokkurin tað í dag. Um tað 

eydnast Tjóðveldinum og Javnað­
arflokkinum at loysa stríðið um 
atgongdina til fiskiríkidømið, so er 
tað keðiligt hjá teimum. Tí stríðast 
teir við hond og fót ímóti, at tað 

skal eydnast. Suksekriteriið hjá 
teimum er, at einki hendir. Hetta 
yvirskuggar alt annað.

Var landsstýrið mannað við and­
støðuflokkunum, so hevði støðan 
eyðvitað verið tann øvgugta.

Nú stendur á gomlum nøglum. 
34 dagar eru eftir, og tí má røkka 
ella støkka. Støkkur tað, so er eing­
in samgonga – og so eru ruðuleiki 
í vinnuni. Hugsið heldur um lands­
ins besta enn um politisk bakbit. 
Takið tykkum for heitasta saman!

takið tykkum saman

Tey kongaligu í 
Bretlandi fáa nú 
ein sjónleikara 
í familjuna – 
Harry prinsur 
skal giftast

Harry prinsur av Bret­
landi skal til várs giftast 
amerikansku sjónleikara­
kvinnuni Meghan Markle.

– Hansara kongaliga há­
tign Prinsurin av Wales kann 
við gleiði boða frá, at Harry 
prinsur skal giftast Meghan 
Markel, verður upplýst av 
skrivstovuni hjá Charles 
prinsi í Clarence House.

– Vígslan verður á vári 
2018, verður sagt í fráboðan­
ini.

Harry prinsur er tann 
fimti í røðini til bretsku trún­
una.

Hann er 33 ára gamal, 
annar sonur Charles prins 
og Dianu prinsessu, sálu.

Komandi kona hasara er 
36 ár og best kend fyri leiklut 
sín í sjónvarpsrøðini »Suits«. 
Har spældi hon ein littur ad­
vokatur.

Sambæart Clarence 
House trúlovaði parið seg 
fyrr í mánaðinum.

– Harry prinsur hevur 
kunnað Hannara Háting 
Drotningina og teimum 
nærmastu í familjuni. Harry 
prinsur hevur eisini biðið um 
og fingið vælsignlisi frá for­
eldrunum hjá frøkun Markl­
es, verður sagt í fráboðanini.

Av Buckingham Palace 
frættist eisini frá Elizabeth 
drotning og Philip prinsi.

– Drotningin og hertúgin 
av Edinburgh fegnast teirra 
vegna og ynskja teimum 
bestu eydnu, verður sagt.

Harry prinsur og Meghan 
Markle fara ta búgva í Nott­

ingham Cottage í Kensing­
ton Palace í London. Her 
búgva framman undan eldri 
bróðir hansara, William 
prinsur, og kona hansara 
Kate og tey tvey børnini hjá 
teimum.

Hildið verður at Harry 
og Meghan hittust á fyrsta 
sinni í mai í fjør í Toronto í 
Kanada. Her búði tann 36 ára 
gamla sjónleikarakvinnan.

Pápi Meghan Markle er 
hvítur og mamman svørt. 
Harry prinsur fordømdi fyri 
nøkrum mánaðum síðani 
rasistiskar útsagnir móti 
unnustuni í miðlunum og á 
sosialu miðlum.

/ritzau/Reuters

Harry prinsur giftist 
amerikanskum sjónleikara

Hugsa meira um at gera for­
treð enn hvat best er fyri landið

Meghan Markel skal giftast Harry prinsi av Bretlandi til várs

Forstjórin fyri øll tey trý 
sjúkrahúsini settur hesa 
vikuna.

Tað sigur Sirið Stenberg, 
landsstýriskvinna í heilsu­
málum við in.fo.

Fríggjadagin fekk hon 
tilmæli frá setanarbólkinum, 
og avgerðin verður tikin í 
hesi vikuni.

Tað vóru 12 umsøkjarar 
til starvið, og setanarbólkur 
hevur gjørt tilmæli til lands­
stýriskvinnuna.

Tann nýggi forstjórin fær 
evstu ábyrgdina av teimum 
trimum sjúkrahúsunum, 
saman við stjóranum á 
Klaksvíkar Sjúkrahúsi og 
stjóranum á Suðuroyar 
Sjúkrahúsi. Men hann skal 
eisini verða stjóri fyri Lands­
sjúkrahúsið.

Sostatt skulu tey trý 
sjúkrahúsini hereftir leggj­
ast saman undir eitt felags 
leiðslutoymi fyri alt sjúkra­
húsverkið, har sjúkrahús­
stjórin fyri Landssjúkrahúsið 
verður forstjóri.

Sirið Stenberg sigur, at ein 
tann fyrsta stóra uppgávan 
hjá nýggja stjóranum verður 
at skipa ein felags bíðilista 
til øll trý sjúkrahúsini fyri at 
gagnnýta sjúkrahúsini betur 
og fyri at stytta bíðilistarnar 

mest møguligt. Ein onnur 
stór uppgáva verður at 
royna at fáa fleiri læknar til 
Føroya at arbeiða.

Tað eru ikki øll, sum hava 
verið so fegin um, at øll trý 
sjúkrahúsini verða løgd und­
ir eina felags leiðslu, serliga 
úr Norðoyggjum hevur mót­
støðan verið stór.

Men Sirið Stenberg held­
ur, at sum frá er liðið hava øll 
ásannað, at einaseti vegur 
fram er at samskipa sjúkra­
húsini, og hon er eisini sann­
førd um at talan verður um 
eina góða loysn fyri øll trý 
sjúkrahúsini, og fyri sjúkl­
ingarnar.

Hon sigur, at tað verð­
ur ein hornasteinur í ar­
beiðnum at menna øll trý 
sjúkrahúsini, at tey verða 
løgd undir eina felags leiðslu.

Seta nýggja stjóran 
hesa vikuna

